
271. Guta Lag. Kap. 44—48.





hafa wana hapt at laust lata; þau skal atr biauþa hinum, sum
sleppti, miþ hans sokna-manna witnum.  Þa en hann will ai
atr-loysa, þa hafi þann, sum fikk, ok leggi a merki sitt miþ
sielfs sins sokna-manna witnum.


45 Kap. Af gaitum ok bukkum.

Bukkum ok gaitum skal upp-haita um tu ar; so skal
atr-loysa gait firi siex penninga a hweriu þingi ok bukk firi ertaug.
§ 1. Nautum ok russum skal upp-haita at tweim þingum, ok
þriþia þriþungs-þingi, um þry ar.  Kennis þet ai atr a fyrsta
þingi, þa skal wirþa ok þau upp-haita, ok hafi twar ertaugar
firi þing hwert.  Þaun naut eþa russ, sum nytia ma, þa nyti
miþ sokna-manna kennu, ok fari ai til Wisbyar miþ, utan riþi
til þings miþ, eþa laiþi ok leggi af saþul, ok bindi so fierri, et
mot-stukka magi sia, miþ allum upp-haitslu-soyþum.


46 Kap. Af merki.

Hwer sum merki gierir [a][1] annars fileþi, utan þet sei
kaupt eþa at haim-fylgi giefit, ok werþr þar sandr at, þa byti
III (þriar) markr.


47 Kap. Af akrum.

Hafa flairi menn akra saman, ok wilia sumir liggia lata ok
sumir sa, þa raþin þair, sum maira aigu, ok segin til firi
Mariu-messu i fastu, hwart þair heldr wilia liggia lata eþa sa. § 1. En
skiptas land-boar um, þa hafi VI (siex) penninga firi laups-land
þann, sum bort far, af þaim, sum þar kumbr a, firi akra þa,
sum hann ai far sa; ok rymin þair um hoyslet hwer firi aþrum
so margra lassa rum, sum bol gieldr at markum.


48 Kap. Af rofna-akrum.[2]

Hwer bondi, sum seþir[3] hafr, þa loyfi laups-land til
rofna-akrs[4] um hwert ar.  En seþa-laust fulk, sum hus hafr, þa hafi
halfs laups land til rofna-akrs,[4] ok þann lati oyk til, sum aign a.
Hwer sum ai haldr þitta, þa wari sakr [at] III (þrim) oyrum
wiþr sokn.  En hwilik sokn, sum ai ryktar þitta, þa wari sak
at III (þrim) markum, en a þing kumbr.





	↑ B., Schlyt.

	↑ A. rofnakrum, B. rofu-akrum.

	↑ A seþr, B. sed.

	↑ 4,0 4,1 A, rofn-akrs, B. rofu-akers.

